Nafarroako Parlamentuko Mahaiak, 2017ko otsailaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Navarra Tech Transfer-ek Nafarroan banku publiko bat sortzea bertan behera uztea ote dakarren jakitekoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko otsailaren 20an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikita dagoen foru parlamentari Guzmán Garmendia Pérezek, Legebiltzarreko Erregelamenduak ezarritakoaren babesean, honako galdera hau egiten du, Nafarroako Gobernuko lehendakariak Osoko Bilkuran ahoz erantzun dezan:

Lehendakariorde eta Garapen Ekonomikorako kontseilari Manu Ayerdik otsailaren 14an kapital-funts berri bat seinalatu zuen, Navarra Tech Transfer, etapa goiztiarretan oinarri teknologikoko proiektuei zuzendutako finantza-tresna gisa.

Navarra Tech Transfer-ek esan nahi du behin betikoz bertan behera utziko dela Nafarroan banku publiko bat sortzeko proiektua?

Iruñean, 2017ko otsailaren 16an

Foru parlamentaria: Guzmán Garmendia Pérez

